სამოტივაციო წერილი


პატივცემულო კომისიის წევრებო,
ამ სამოტივაციო წერილით მინდა გამოვხატო ინტერესი და მზაობა სამინისტროს მიერ გამოცხადებული სამინისტროს აპარატის (დეპარტამენტის) უფროსის ვაკანტური თანამდებობის დაკავებისა.
2013 წლიდან ვმუშაობ საქართველოს შრომის, ჯანმრთელობისა და სოციალური დაცვის სამინისტროში მინისტრის თანაშემწის თანამდებობაზე. წლების განმავლობაში ჩემი საქმიანობა სცდებოდა მინისტრის ადმინისტრაციულ და ლოჯისტიკურ საკითხებში ასისტირებას და სხვადასხვა დროს, საჭიროებებიდან გამომდინარე, მოიცავდა ძალიან მრავალფეროვან აქტივობებს, მათ შორის პერმანენტულ ჩართულობას სამინისტროს ურთიერთობის კოორდინაციაში დონორებთან, დიპლომატიურ კორპუსთან, საკონსულოებთან, საქართველოს მისიებთან საზღვარგარეთ, საერთაშორისო ორგანიზაციებთან და მათ სამდივნოებთან, საერთაშორისო ინსტიტუტებთან, საზღვარგარეთის ქვეყნების სახელმწიფო ორგანიზაციებთან, სამინისტროს მიერ საერთაშორისო ხელშეკრულებებისა და დონორ ორგანიზაციებთან დასადები ხელშეკრულებების, შეთანხმებების, მემორანდუმების მომზადების პროცესის კოორდინაციაში და ხელმოწერის პროცედურის ორგანიზაციულ უზრუნველყოფაში და ა.შ.
ვფიქრობ ჩემი გამოცდილება, სამინისტროსთვის სფეციფიური შეძენილი ცოდნა, უნარები, უცხო ენების ცოდნა, სამინიტროს სამუშაო/საოპერაციო სისტემის და პროცედურების კარგი ცოდნა და შეძენილი კონტაქტები დამეხმარება წარმატებით გავართვა თავი სამინისტროს აპარატის (დეპარტამენტის) უფროსის თანამდებობას, რომელზეც ეხლა მოვალეობის შემსრულებლად ვიმყოფები. 
მინდა გამოვყო პიროვნული თვისებები, რომლებიც ვფიქრობ ამ თანამდებობაზე დანიშვნის შემთხვევაში ეფექტურ მუშაობაში გამომადგება. ვარ მიზანსწრაფული, პროგრესულად მოაზროვნე, შედეგზე ორიენტირებული, გუნდური მოთამაშე, დეტალებზე ორიენტირებული, სტრესულ გარემოში მარტივად ადაპტირებადი, აკურატული, კომუნიკაბელური და მუდმივად განვითარებაზე ორიენტირებული ადამიანი.
ვიმედოვნებ მომეცემა შანსი, რომ ჩემი ცოდნით და უნარებით წვლილი შევიტანო სამინისტროს ერთ-ერთი სტრუქტურული ერთეულის მოდერნიზაციასა და განვითარებაში.
მადლობას მოგახსენებთ დათმობილი დროისთვის.

